
KENNISGEWING VAN
VOORGENOME

MYN PERMIT AKTIWITEITE
DMR VERWYSING : FS30/5/1/3/2/10223
Kennisgewing vir Publieke deelname in gevolge Seksie
27(5)(b) van die Mineraal en Petroleum Hulbronne
Onwikkilings Wet (Wet 28 van 2002), (Gewysig, 2008) en
Regulasie 40 tot 43 van die Nationale Omgewings
BestuursWet 1998 en dieOmgewings ImpakAssessering
Regulasie 2014 (gewysig 2017).

Pitso 7Star sand en klip (Pty) Ltd het ‘n aansoek ingedien
om te myn vir gruisklip en gruisklip van uitskot hope op ‘n
gedeelte van Gedeelte 1 van die plaas Middenspruit 151
in die administratiewe distrik van Kroonstad, Vrystaat
Provinsie. Die area is 10.23 km noord-wes vanaf
Kroonstad.

Die aansoek is ingedien op 27 Julie 2017 by die
Streeksbestuurder, Departement Minerale Hulp-bronne,

de314 Stateway, die strip gebou, 2 vloer, Welkom, 9459.
Kontak nommer 057 391 1300

Diemynbou proses sal in vorm van uitgrawings wees deur
gebruik temaak van grondverskuiwingsmasjinerie.

Die voorgeskrewe Omgewings verslae moet ingedien
word voor of op 19 Oktober 2017 , waarna dit beskikbaar
sal wees vir insae by dieKonsultant se kantore.

Alle geïnteresseerde en/of geaffekteerde partye word
uitgenooi om te registreer, voorstelle en/of besware
skriftelik in te dien teen 6November 2017 by:

LW Consultants
Tel: 053 831 7634 Fax: 086 606 6315
Addres: Posbus 3226, Kimberley, 8300

E-pos: lindie@liwico.co.za

X1U0BERW-VB101017

Kennisgewing vir openbare deelname ingevolge Artikel
27(5)(b) van die Wet op Minerale en Petroleum-
hulpbronontwikkeling (Wet 28 van 2002), (Gewysig,
2008) en Regulasie 40 tot 43 van die Wet op Nasionale
Omgewingsbestuur 1998 en die Omgewings-
impakassesserings-regulasies 2014 (gewysig 2017).

Pitso 7Star Sand en Klip (Pty) Ltd het 'n aansoek ingedien
om te myn vir sand op 'n gedeelte van die restant van die
plaas Bospoort 558 in die administratiewe distrik van
Kroonstad, Vrystaat-provinsie. Die area is 16,2 km noord-
wes vanaf Kroonstad.

Die aansoek is ingedien op 27 Julie 2017 by die
Streeksbestuurder, Departement Minerale Hulpbronne,
314 Stateway, Strip-gebou, 2de vloer, Welkom 9459.
Kontak nommer 057 391 1300.

Die mynbouproses sal in die vorm van uitgrawings wees
deur gebruik temaak van grondverskuiwingsmasjinerie.

Die voorgeskrewe omgewingsverslae moet ingedien
word voor of op 19 Oktober 2017, waarna dit beskikbaar
sal wees vir insae by die konsultant se kantore.

Alle geïnteresseerde en/of geaffekteerde partye word
uitgenooi om te registreer, voorstelle en/of besware
skriftelik in te dien teen 6November 2017 by:

LW Consultants
Tel. 053 831 7634
Faks 086 606 6315

Posbus 3226, Kimberley 8300
E-pos: lindie@liwico.co.za

KENNISGEWING VAN VOORGENOME
MYNPERMITAKTIWITEITE

DMR-VERWYSING : FS 30/5/1/3/2/10224MP

X1U0BEKM-VB101017

Country Bird Holdings
(Supreme Poultry - Botshabelo Processing Plant)

Food Safety Systems
Manager

The ideal person will be in possession of at least a Grade 12 qualification,
computer literate with either a Bachelors Degree or a National Diploma in Food
Technology, Meat Hygiene, or Public Health with minimum of 5 years’ relevant
experience. In this operational role, the incumbent will be fully responsible and
accountable for the quality management of the Botshabelo Processing Plant.

Other responsibilities include the following key performance areas:
• Implement and maintain the HACCP system • Team facilitator of HACCP
system • Facilitator of Third Party Audits (FSSC 22 000 and Customer
Specific Audits) • Continual improvement of Food Safety Programme
• Reporting on performance of the Food Safety Programme to management
for review and continual improvement • Interpreting production reports and
future expectations • Assist with group production activities • Establishing
sound working relations.

The remuneration is competitive and the successful candidate will report
directly to the Plant General Manager.

Applications and enquiries should be directed to the Human
Resources Manager at e-mail: cmotaung@countrybird.co.za Closing
date: 20 October 2017. Starting date: ASAP.

We would welcome applications from designated
groups in line with our Employment Equity Policy.

Correspondencewill be limited to shortlisted candidates,
and if you have not received feedback within 14 days
then please consider your application as unsuccessful.

Tinus van Staden

Nóg ’n rugbyreeks, nóg ’n titel vir die 
All Blacks. 

Nieu-Seeland het vanjaar die vierde
keer die Rugbykampioenskap (die All 
Blacks het sy voorganger, die Driena-
sies, tien keer gewen) verower. Die Ki-
wi’s het rugby enersyds verspot maklik 
laat lyk, maar andersyds het die ander 
drie spanne soms klein krake in hul 
mondering ontbloot. 

Die Springbokke het, behalwe vir die
Slag van Albany, vordering getoon en 
die Aussies het beter gevaar as wat 
aanvanklik verwag is. Argentinië was  
nêrens. Hier is vyf lesse wat uit die 
reeks geleer kan word. 

1Die All Blacks – konings van groot 
oomblikke

’n Oeroue rugbysêding lui dat ’n uitste-
kende span maniere vind om te wen, al werk 
hy nie op volle krag nie. Die All Blacks, die 
rugbyspan der rugbyspanne, het dit weer  
bewys in sy toetse teen die Wallabies in Du-
nedin, die Bokke in Kaapstad en tot ’n min-
dere mate teen die Poemas in New Ply-
mouth. 

Nieu-Seeland het nie noodwendig in Dune-
din en Kaapstad swak gespeel nie, maar hy 
moes verwoede aanslae van desperate Aus-
sies en Bokke afweer. 

In Dunedin het die All Blacks kopgehou en
die stryd met ’n drie skuins voor die eind-
fluitjie beklink. 

In Kaapstad het hulle eenvoudig laer ge-
trek en die gety laat draai toe die geleent-
heid hom voorgedoen het. 

Nieu-Seeland wen bykans sonder uitsonde-
ring die groot oomblikke in toetse en dít is ’n 
bewys van sy wenkultuur. En ’n onderskraging
van sy status as die onomstrede koning van 
wêreldrugby.

2Pasop vir ’n gekweste Bok en Walla-
by

Die Wallabies het in hul kragmeting
met die All Blacks voor die een in Dunedin 

meer as 50 punte afgestaan. Die Bokke het 
’n rekordnederlaag van 0-57 teen Nieu-See-
land met ’n uithalervertoning in Kaapstad 
begrawe. 

Australië en Suid-Afrika het bewys hulle 
dra nie letsels van die groot loesings wat 
Nieu-Seeland hulle toegedien het nie.

Albei spanne het goeie gedrag vertoon en
op klinkende maniere betoon hulle kan én wil 
met die All Blacks meeding. As die Bokke se 
vertoning in Kaapstad en die Aussies s’n in 
Dunedin die reël liewer as die uitsondering 
kan word, sal Nieu-Seeland sy twee grootste 
vyande beswaarlik weer met 50 punte klop.

3Gee die Aussies die krediet wat hul
toekom

Voor die Rugbykampioenskap is die
Aussies uit verskeie oorde min tot geen kans 
gegun om mededingend te wees. 

Net een Australiese Superrugby-span, die
Brumbies, kon die uitspeelstryde van dié 

reeks haal. Skotland het die Aussies boonop 
in Junie op tuisbodem geklop. 

Die verwagtinge was dus nie groot nie, 
maar dít het Michael Cheika, die Wallaby-
breier, min geskeel. 

Buiten die eerste toets het die Aussies 
soms puik rugby opgedis en tweede op die 
puntelys geëindig. Daarvoor moet Cheika en 
die Wallaby-kamp baie krediet kry.

4Wat gaan met die Poemas aan?
Argentinië was vanjaar blote passa-

siers en behalwe vir die eerste 60 mi-
nute teen die All Blacks in New Plymouth en 
die Aussies in Argentinië, was die Poemas 
beswaarlik mededingend. 

Vir die eerste keer sedert Argentinië in 
2012 by die reeks ingesluit is, kon hy nie een 
enkele ligapunt behaal nie. Dít nadat die 
span die laaste klompie jare ’n gewoonte 
daarvan gemaak het om die Bokke of Walla-
bies te skok. 

Die besluit om die nasionale span slegs uit
Superrugby-spelers te kies, het ’n negatiewe 
invloed. Sterre soos die stut Juan Figallo, 
senter Marcelo Bosch (albei Saracens), vleuel 
Juan Imhoff (Racing 92), losskakel Patricio 
Fernandez (Clermont), vleuel Axel Muller 
(Toulon) en baie ander spelers by Europese 
klubs sal dié span weer slaankrag en diepte 
gee. 

Die puik kantman Facundo Isa is op pad 
Toulon toe, terwyl die stut Ramiro Herrera 
hom by Stade Francais gaan aansluit. 

Die ringkoppe van Argentynse rugby sal 
moet besluit wat die belangrikste is: die Poe-
mas se vertonings op die internasionale ver-
hoog, of die Jaguares se Superrugby-veldtog. 

5Dis tyd vir nuwe rugbyhelde
Helde van weleer soos Dan Carter en

Richie McCaw het aanbeweeg, maar ’n
nuwe geslag wêreldbrekers is besig om hul 
opwagting te maak. Die Bok-haker Malcolm 
Marx het bewys hy gaan nog diep spore trap. 
Ditto die All Black-heelagter Damian McKen-
zie. Die Aussies se jong losvoorspeler Sean 
McMahon (23) gaan bekender en gewilder 
word.

Die gesig van ’n storm. Die All Blacks voer Saterdag die haka uit voor hul Rugbykampioenskapstoets teen die Bokke op Nuweland.                                                                                              Foto: GALLO IMAGES

Tevita Kuridrani, die Wallaby-buitesenter, vier ’n drie saam met 
sy spanmaats. Die Aussies het beter in die reeks vertoon as 
wat die kenners voorspel het.                    Foto: GETTY IMAGES

Dié 5 
lesse is 
geleer

RUGBYKAMPIOENSKAP:

Eben Etzebeth, die Bok-kaptein, staan verslae ná die Bokke se 
rekordnederlaag van 0-57 teen die All Blacks in Albany. 

Foto: GETTY IMAGES

Agustin Creevy, Argentinië se haker en kaptein, lyk afgehaal 
terwyl hy Poema-ondersteuners Saterdag ná sy span se 
nederlaag teen die Aussies bedank.            Foto: GETTY IMAGES

Die Bok-haker Malcolm Marx het hom Saterdag op Nuweland as 
’n toekomstige wêreldster onderskei. Hier pyl hy op die All 
Black-skrumskakel, Aaron Smith, af.             Foto: JACO MARAIS

Tinus van Staden 

Min Springbok-ondersteuners 
sal waarskynlik lofliedere begin 
sing wanneer hulle die naam 
Odwa Ndungane hoor. Maar net 
so min Bok-ondersteuners sal 
hul koppe in skaamte sak. 

Aan die vooraand van dié 36-
jarige vleuel se uittrede uit be-
roepsrugby sal hy seker só ont-
hou word – ’n speler wat nooit 
toegelaat het dat sy tekortkomin-
ge hom só beperk dat hy sy span 
in die steek laat nie. 

Ndungane hang aan die einde
van die seisoen sy stewels ná 17 
jaar van beroepsrugby op. Die 
Haaie het gister aangekondig dat 
hul Curriebeker-stryd Saterdag 
teen die Westelike Provinsie as 
’n herdenkingswedstryd vir 
Ndungane sal dien. Dié stryd sal 
Ndungane se 249ste vir die Kwa-
Zulu-Natallers wees. 

“Odwa Ndungane is ’n toon-
beeld van wat dit beteken om ’n 
beroepspeler te wees en oor die 
jare heen was sy toewyding, lo-
jaliteit en bydrae tot die span 
onwrikbaar,” sê Robert du 
Preez, die Haaie se hoofafrigter.

“Dit is gepas dat ons ’n speler
wat so baie vir die spel en diege-
ne om hom gegee het, met ’n 
herdenkingswedstryd vereer. Dit 
sal die kroon span op sy loop-
baan,” sê Du Preez. 

Ndungane het hom in 2005 van
die Blou Bulle, vir wie sy twee-
lingbroer, Akona, ook gespeel 
het, by die Haaie aangesluit. 

Ndungane het die eerste van 
sy nege toetse in 2008 teen Italië 
gespeel. Hy het straks nooit 
werklik die vaart gehad wat ’n 
internasionale vleuel laat uit-
staan nie en dít het hom mis-
kien daarvan weerhou om in 
meer toetse te speel. 

Die magiese X-faktor was hom
ook nie beskore nie. 

Wat hy wel nog altyd was, is 
betroubaar. Sy posisionele spel 
en aanvoeling was van sy groot-
ste sterkpunte. Sonder om skou-
spelagtig te wees, was hy ’n ste-
wige verdediger en betroubaar 
onder die hoë bal. Sy lof as ’n 
leier en mentor word ook be-
sing. Die Haaie beskou hom met 
reg as ’n legende in die streek. 

Ndungane 
vereer en 
gegroet

Christo Buchner

Die Goue Leeus gaan Sater-
dag ’n handvol Springbokke 
hê in hul strewe om vir die 
halfeindronde van die Cur-
riebeker-rugbyreeks te pro-
beer kwalifiseer.

Swys de Bruin, die afrigter
van die Goue Leeus, het gis-
ter bevestig dat Malcolm 
Marx, Ruan Dreyer, Ross 
Cronjé, Courtnall Skosan en 
Andries Coetzee almal in die 
deurslaggewende kragmeting 
met die Vrystaat-Cheetahs op 
Ellispark in Johannesburg 
sal kan speel.

Daar was aanvanklik onse-
kerheid of Marx beskikbaar 
sal wees noudat hy ’n Spring-
bok-kontrak onderteken het, 
maar De Bruin sê Marx se 
Bok-kontrak tree eers van 
aanstaande jaar in werking.

Die bepaling is dat spelers
wat nie oor Springbok-kon-
trakte beskik nie, in hierdie 
laaste paar weke van die 
Curriebeker-seisoen oorweeg 
kan word.

Elton Jantjies en Franco 
Mostert sal nie vir die Goue 
Leeus speel nie, aangesien 
hulle kontrakte met Japanse 
klubs het en daar in aksie sal 
wees totdat die Bokke weer 
in November na Europa ver-
trek.

De Bruin sê hulle is nou in
die pylvak en sal alles in hul 
vermoë moet doen om vir die 
laaste vier te kwalifiseer.

“Die wedstryd teen die WP
was vir ons soos ’n kwart-
eindstryd en dit gaan weer so
teen die Vrystaat wees,” sê 
De Bruin.

Hy is baie opgewonde oor
die puik vertonings en ener-
gie van die o.21-spelers wat 

teen die WP ingespan is.
Hy het veral lof gehad vir

die twee flanke, Len Massyn 
en Jo-Hanko de Villiers, 
asook die losvoorspeler-plaas-
vervanger, Hacjivah Dayima-
ni, en die slot Rhyno Herbst.

“Ek is effe verras oor wat
ons vermag het. Die ouens 
het karakter gewys en het 
nie paniekerig geraak toe 
hulle weer die veld weens die 
weer moes verlaat nie. Hulle 
het duidelik ’n goeie les ge-
leer uit wat die vorige week 
in Durban gebeur het toe 
hulle weens weerlig van die 
veld moes gaan,” sê De 
Bruin.

“Met die son wat in die 
laaste kwartier begin skyn 
het, kon ons toe darem weer 
Leeus-rugby speel en met die 
bal hardloop,” sê hy.

John Dobson, die Streep-
truie se afrigter, erken hulle 
het met 20 minute oor geglo 
hierdie wedstryd is in die 
sakkie.

“Ons het nie by ons plan 
gehou nie en ek is teleurge-
steld en selfs  kwaad vir my 
spelers,” sê Dobson.

Leeus se 
maanhare brul 
teen Vrystaat

Malcolm Marx in aksie vir die 
Bokke.         Foto: JACO MARAIS

Marnus Kok

Griekwas se hoogtepunt die afgelo-
pe seisoen was om twee keer met 
die Vrystaat-Cheetahs af te reken.

So sê die Poubloues se afrigter, 
Peter Engledow, nadat hulle hul 
Curriebeker-veldtog die afgelope 
naweek met ’n oorwinning van 38-
35 oor die Pumas in Mbombela af-
gesluit het.

“Ek is trots op die aanvallende 
rugby wat ons gespeel het en die 
aantal drieë (48) wat ons gedruk 
het. Die dubbele oorwinnings oor 
die Vrystaat staan uit,” sê Engle-
dow. 

Die Poubloues se seisoen het op
’n redelik positiewe noot begin toe 
hulle naelskraap met 45-51 teen die 
Blou Bulle in Kimberley vasgeval 
het.

Toe die span die volgende na-
week boonop net-net teen die Goue 
Leeus (43-48) vasgeval het, was 
daar steeds hoop, maar ook onge-
duldigheid. Wanneer sou die oor-
winning kom?

Engledow sonder dié twee wed-
stryde juis uit as wedstryde wat ge-
wen moes word. 

“Dit maak seer. As ons die Bulle,
die Leeus in Johannesburg en die 
Pumas in Kimberley kon klop, was 
ons in die halfeindronde,” sê Eng-
ledow. 

Skaars ’n week ná die nederlaag
teen die Leeus, het die Haaie Grie-
kwas met 41-3 in Durban afgeran-
sel. Skielik was die span onder 
druk.

Daarna het Griekwas binne die 
bestek van drie dae die Westelike 
Provinsie (44-34) in Kimberley en 
die Vrystaat (30-25) in Bloemfon-
tein geklop.

Dit was die eerste keer sedert 
2009 dat hulle die WP in Kimberley 
en die Vrystaat in Bloemfontein 
kon klop.

Ná dié twee oorwinnings was 
daar praatjies dat die Poubloues in 
die halfeindronde sou speel. 

Maar toe ly Griekwas vyf neder-

lae op ’n streep en bevind hulleself 
skielik onderaan die punteleer. 

Hulle het egter hul seisoen op ’n
hoogtepunt afgesluit deur hul laas-
te twee wedstryde te wen. Eers was 
dit daardie tweede skitteroorwin-
ning oor die Vrystaat toe hulle agt 
drieë ingeryg het om met 59-24 ko-
ning te kraai. 

Die afgelope naweek het hulle ’n
agterstand van 3-28 uitgewis om 
die Pumas met 38-35 te klop.

Griekwas kon ongelukkig nie die
“houtlepel” vryspring nie, maar 
Engledow sê daar was positiewe as-
pekte. 

“Spelers soos Tertius (Kruger, 
senter en ’n leenspeler van die 
Vrystaat), Wendal (Wehr, flank), 
Sias (Koen, flank) en die twee los-
skakels George (Whitehead) en 
Blackie (André Swarts) het goeie 
spel gelewer,” sê Engledow.

Whitehead het 96 punte aangete-
ken en bevind hom tans in die eer-
ste plek op die lys van puntema-
kers, terwyl Swarts (63) in die vier-
de plek is. 

Daar was ook laagtepunte. “Ons
verdediging en die wyse waarop 
ons skoppe opgevolg het, was nie 
altyd goed nie, terwyl die vaste fa-
sette ook gelol het,” sê Engledow.  

Griekwas: seisoen 
van lag en trane

Die Poubloues se losskakel George 
Whitehead. Foto: Gallo Images






